
shrIpAdasaptati by shrInArAyaNabhaTTa

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

த³க்ஷாத: ⁴கரபல்லவே லஸத³ஸிம் த³க்ஷோர்த்⁴வகே³ ஶூலிநீம்
வாமோர்த்⁴வே ப²லகோஜ்ஜ்வலாம் கடிதடந்யஸ்தாந்யஹஸ்தாம்பு³ஜாம் ।
ஶூலாக்³ராஹதகாஸராஸுரஶிரோநிஷ்டா²ம் ப்ரஹ்ரு’ஷ்டாம் ஸுரைர்-
ஜுஷ்டாமிஷ்டப²லப்ரதா³ம் ப⁴க³வதீம் முக்திஸ்த²லஸ்தா²ம் ப⁴ஜே ॥ 1॥
யத்ஸம்வாஹநலோபி⁴ந: ஶஶிகலாசூட³ஸ்ய ஹஸ்தாம்பு³ஜ-
ஸ்பர்ஶேநாபி ச லோஹிதாயதி முஹுஸ்த்வத்பாத³பங்கேருஹம் ।
தேநைவோத்³த⁴தகாஸராஸுரஶிரஶ்ஶ‍்ரு’ங்கா³க்³ரஸஞ்சூர்ணந-
ப்ராசண்ட்³யம் தத³நுஷ்டி²தம் கில கத²ம் முக்திஸ்த²லஸ்தே²! ஶிவே! ॥ 2॥
த்வத்பாத³ம் நிஜமஸ்தகே க⁴டயிதும் கே கே நு லோகே ஜநா:
கிம் கிம் நாரசயந்தி து³ஶ்சரதபஶ்சர்யாஸபர்யாதி³கம் ।
மந்யே த⁴ந்யதமம் து தே³வி! மஹிஷம் வைரஸ்த²யைவ த்வயா
யந்மூர்த்⁴நி ஸ்வயமேவ பாதகஹரம் பாதா³ம்பு³ஜம் பாதிதம் ॥ 3॥
த்வத்பாதா³ம்பு³ஜமர்பிதம் க்வ நு ஶிவே! கிந்நு த்ரயீமஸ்தகே?
நித்யம் தத்த்வவிசாரத³த்தமநஸாம் சித்தாம்பு³ஜாக்³ரேஷு வா? ।
கிம் வா த்வத்ப்ரணயப்ரகோபவிநமந்மாராரிமௌலிஸ்த²லே?

கிம் ப்ரோத்க²ண்டி³தகோ⁴ரஸைரிப⁴மஹாதை³த்யேந்த்³ரமூர்த்³தா⁴ந்தரே? ॥ 4॥
த்வத்பாதா³ஞ்சலரூபகல்பலதிகாபா³லப்ரவாலத்³வயம்
யே தாவத்கலயந்தி ஜாது ஶிரஸா நம்ரேண கம்ரோஜ்ஜ்வலம் ।
தேஷாமேவ ஹி தே³வி! நந்த³நவநக்ரீடா³ஸு லப்⁴யம் புந:
ஸ்வர்வல்லீதருணப்ரவாலப⁴ரணம் ஸேவாநுரூபம் ப²லம் ॥ 5॥
தா⁴வல்யம் பரிலால்யதே புரரிபோரங்கே³ந துங்க³ஶ்ரீயா
கிஞ்ச ஶ்யாமலிமாபி கோமலதரே பா⁴த்யேவ கா³த்ரே ஹரே: ।
தத்தாத்³ரு’க்பத³வீம் மமாபி ஜநயேத்யஸ்தோகஸேவாரஸா-
தா³ருண்யம் தவ லீயதே சரணயோ: காருண்யமூர்தே! ஶிவே! ॥ 6॥

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

ஆருண்யம் யதி³த³ம் த்வதீ³யபத³யோராபா⁴தி, தத்கேசந
ப்ராஹுஸ்துங்க³நிதம்ப³பா⁴ரப⁴ரணக்லாந்த்யா கிலோபாக³தம் ।
அந்யே மாஹிஷமூர்த்³த⁴பேஷமிலிதம் ரக்தத்³ரவம் மந்வதே
மந்யேऽஹம் து நதேஷு ஸாந்த்³ரமநுராகோ³த்³கா³ரமேவாநயோ: ॥ 7॥
ப்ராஹு: பத்³மஸமாஶ்ரயம் ஶதத்⁴ரு’திம் த்வத்பாத³பத்³மாஶ்ரயா-
த³ந்தஸ்த்வத்பத³பத்³மவீக்ஷணவஶாத்க்ரு’ஷ்ணோ।பி பத்³மேக்ஷண: ।
யத்பத்³மார்சநமாமநந்தி ஸுதி⁴யோ தா³ரித்³ர்யவித்³ராவணம்
முக்திக்ஷேத்ரக³தே! ப⁴வாநி! தத³பி த்வத்பாத³பத்³மார்சநம் ॥ 8॥
பாத³ம் தே ஸரஸீருஹத்³ருஹமிமம் யத்ஸேவதே பத்³மபூ⁴-
ர்நூநம் தத்ஸ்வநிவாஸபங்கஜவரஶ்ரீலங்க⁴நாஶங்கயா ।
கோ³விந்தோ³ऽபி ச வாரிராஶிது³ஹிதுர்வாஸாப்³ஜபா³தா⁴பி⁴யா
ஸ்வஸ்யைவாக்³ரகரோத்³க்³ரு’ஹீதகமலத்ராணாபி⁴லாஷேண வா ॥ 9॥
ஸேவந்தே குலஸம்பதே³ நக²மயா: ஶீதாம்ஶவஸ்த்வத்பத³ம்
தத்பாகோ நநு வீக்ஷ்யதே ஹி நிதராமந்யேஷு ஶீதாம்ஶுஷு ।
ஏகோ பா³லக ஏவ மௌலிமயி! தே யாதோ,லலாடாத்மதா-
மந்யோ நிர்மலமண்ட³லத³ஶாமந்யௌ து த⁴ந்யௌ க³தௌ ॥ 10॥
கோ⁴ரம் பாத³ஸஹஸ்ரகம் ப்ரகடயந்நாஶாஸு பா⁴ஸாம் பதி-
ர்த்⁴வாந்தம் நோ புநராந்தரம் ஶமயிதும் ஶக்நோதி ஶைலாத்மஜே! ।
த்வத்பாத³த்³விதயேந கோமலதரேணாநேந சேத:ஸ்ப்ரு’ஶா
ஜந்தூநாம் ப³ஹிரந்தரந்த⁴தமஸம் க்ரு’ந்தத்யநந்தம் ஶிவே! ॥ 11॥
ஸூர்யேந்த்³வக்³நிஸமீரணாதி³ஸகலஸ்வர்வாஸிநாமுந்மத:³
ஸர்வாண்யேவ பதா³நி யோ மதி²தவாந் து³ர்வாரஶௌர்யோஷ்மணா ।
தம் கோ⁴ரம் மஹிஷாஸுரம் நிஜபதே³நைகேந ஸம்ம்ரு’த்³நதீ
யத்த்வம் ப்ரத்யக்ரு’தா²ஸ்தத: கிமபரம் த்வத்³வைப⁴வம் ப்³ரூமஹே ॥ 12॥
ஏகம் வாமதயைவ, த³க்ஷிணதயைவாந்யத்பத³ம் தே³ஹிநாம்
க்²யாதம் முக்திபுராதி⁴வாஸிநி! ஶிவே!, சித்ரம் த்வயி த்வீத்³ரு’ஶம் ।
ஆநம்ரேஷு ஜநேஷ்வபீ⁴ஷ்டகரணே பாதா³வுபௌ⁴ த³க்ஷிணா-

வாநம்ரே து க்ரு’தாக³ஸிஸ்மரஹரே வாமாக்ஷி! வாமாவுபௌ⁴ ॥ 13॥
ஆநம்ரஸ்ய புரத்³ருஹ: ஶிரஸி தே பாதா³ப்³ஜபாத: ஶிவே!

ஜீயாத்³யேந ப³பூ⁴வ பங்கஜவதீ மௌலிஸ்ரவந்தீ க்ஷணம் ।

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

கிஞ்சோத³ஞ்சிதபா³லபல்லவவதீ ஜாதா ஜடாவல்லரீ
லாக்ஷாபாதவஶேந ஸாந்த்⁴யஸுஷமாஸாந்த்³ரா ச சாந்த்³ரீ கலா ॥ 14॥
த்³ரு’ஷ்ட்வா ராத்ரிஷு சந்த்³ரபாத³ஜநிதாம் பாதோ²ருஹாணாம் வ்யதா²ம்
தே³வி! த்வம் கருணாகுலேவ குருஷே தத்³வைரநிர்யாதநம் ।
மாநாநம்ரமஹேஶமௌலிவலபீ⁴வாஸஸ்ய ஶீதத்விஷோ
நித்யம் பங்கஜபாத³கா⁴தஜநிதா பா³தா⁴ யதா³தீ⁴யதே ॥ 15॥
ஸம்ப்⁴ராந்திஸ்தவ தே³வி!ஸா விஜயதே மாநாவநம்ரே ஶிவே!

த்வத்பாதா³ம்பு³ருஹப்ரஹாரமுதி³தே மந்த³ம் ஸமுத்தா²யிநி ।
லாக்ஷாராக³ரஸாருணம் நிபதிதம் க³ங்கா³பயஶ்ஶீகரம்
த்³ரு’ஷ்ட்வா ஶோணிதஶங்கயா தரலிதா காந்தம் யதா³லம்ப³தா:² ॥ 16॥
ஸா பாத³த்³விதயாஹதிர்ஜயதி தே, யஸ்யாம் கி³ரீந்த்³ராத்மஜே!
ப்ராசீநேந்து³யுதே நகே²ந்து³த³ஶகே மௌலிஸ்த²லீஸங்க³தே ।
ஸ்வஸ்யைகாத³ஶமூர்திதாஸமுசிதாநேகாத³ஶைவோடு³பா-
நாபி³ப்⁴ராண இவாப³பௌ⁴ ஸ ப⁴க³வாநேகோऽபி ருத்³ர:ஸ்வயம் ॥ 17॥
கிம் வைரிஞ்சகரோடிகோடிநிஹதம் கிம் வா ப²ணிக்³ராமணீ-
நிஶ்வாஸாநிலகே²தி³தம் ந்வித³மிதி ப்ரேமார்த்³ரஸல்லாபிநா ।
மாநஸ்யோபஶமே கரேண ஶநகைராம்ரு’த்³நதா ஶம்பு⁴நா
பூ⁴யஶ்சும்பி³தமம்பு³ஜத்³யுதி பத³ம் த்⁴யாயாமி மாயே! தவ ॥ 18॥
பூர்வம் ஜஹ்நுஸுதா ஸக்ரு’ந்முரரிபோ:ஶ்ரீபாத³ஸங்க்ஷாலநா-
புண்யாதீ³த்³ரு’ஶவைப⁴வா ஸமப⁴வத்கோ³விந்த³வந்த்³யே! ஶிவே! ।
ஸேயம் ஸம்ப்ரதி ஶம்பு⁴மௌலிநிலயா மாநப்ரஸங்கா³நதௌ
நித்யம் த்வச்சரணாவஸேசநபு⁴வா புண்யேந கீத்³ரு’க்³ப⁴வேத்? ॥ 19॥
பூர்வம் வ்யாகரணப்ரபஞ்சநவிதௌ⁴ லப்³த்⁴வாப்யநேகம் பத³ம்
கிம் நோ த்ரு’ப்திமகா³த³கா³தி⁴பஸுதே! ஶேஷ: ப²ணிக்³ராமணீ: ।
ஆலீந: ஶஶிமௌலிமூர்த்³த⁴நி சிரம் ப்ரேமப்ரகோபாநதௌ
லப்³து⁴ம் தே பத³மேகமேவ குதுகீ நித்யம் யதோ வர்ததே ॥ 20॥
திஷ்ட²ந்த்யாம் ப்ரணயப்ரகோபவஶதோ பா³ஷ்பாகுலாக்ஷ்யாம் த்வயி
ஶ்ரீகண்டே² நக²த³ர்பணப்ரதிப²லத்³ரூபே புரோவர்த்திநி ।
பாதா³க்³ரே பதிதோऽயமித்யபி⁴ஹிதே ஸக்²யா, தவாலோகநம்
லோலம் பாத³தலே விபா⁴தி ஸஹஸா ஸாகோபமாலீமுகே² ॥ 21॥

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

காந்தாலோகநலஜ்ஜயா விநமிதே காந்தே முகா²ம்போ⁴ருஹே
யாஸௌ பூ⁴தலபாதுகா நயநயோ: ஶோபா⁴ தவாபா⁴ஸதே ।
ஸா தாவத்தருணாருணாம்பு³ஜயுக³ப்⁴ராந்த்யா த்வத³ங்க்⁴ரித்³வய-
ப்ராந்தே பா⁴தி மரந்த³பாநகுதுகப்⁴ராந்தேவ ப்⁴ரு’ங்கா³வலீ ॥ 22॥
கிம் ப்³ரூம:குடிலாத்மகோऽபி கப³ரீபா⁴ரஸ்த்வதீ³ய: ஶிவே!

கேலீவிஶ்லதி²தஸ்தநோதி யத³யம் த்வத்பாத³ஸம்ஸ்பர்ஶநம் ।
தத்பூ⁴ய:ஸுமநோக³ணாத்³ரு’தகு³ணஸ்த்வந்மௌலிஸம்லால்யதாம்
த⁴த்தே; சித்ரமஸௌ, த்வத³ங்க்⁴ரிப⁴ஜநாத்கிம் கேந நோ லப்⁴யதே? ॥ 23॥
ராக³த்³வேஷமுகா²ஹி விப்⁴ரமப⁴ரா நஶ்யந்தி விஶ்வேஶ்வரி!
த்வத்ஸங்கா³தி³தி முக்திதே³ஶநிலயே!மித்²யா ஜநை: கத்²யதே ।
உத்³யத்³த்³வேஷமுதா³ரவிப்⁴ரமப⁴ரம் கா³த்ரம் த³த⁴த்யா த்வயா
ராகோ³ऽபி த்⁴ரியதேऽதி⁴கம் சரணயோ: ஶோணாம்பு³ஜச்சா²யயோ: ॥ 24॥
தே³வி! த்வத்பத³ஸத்பராக³மநிஶம் மௌலௌ ஸமாபி³ப்⁴ரதாம்
ஸாதூ⁴நாமபராக³தைவ ப⁴வதீத்யாஶ்சர்யமாஸ்தாமித³ம் ।
பாத³ஸ்தே நக²ரப்ரபா⁴வலஸிதோ ஜாக³ர்தி ஸோऽயம் புந-
ஶ்சித்ரம் நாம க²ரப்ரபா⁴வலஸிதோ து³ஷ்டாஸுரம் பிஷ்டவாந் ॥ 25॥
த்³வித்வேந ஸ்தி²தயோஸ்த்வதீ³யபத³யோர்த்³வைதம் நிரஸ்ய ஸ்பு²டம்
கைவல்யப்ரதிபாத³நே குஶலதா ஜாதேதி கோऽயம் க்ரம: ? ।
கிம் வா யுக்திபி⁴ரத்ர,முக்திகரதா வ்யக்தைவ தே பாத³யோ-
ர்முக்தா ஏவ ஹி விஸ்பு²ரந்தி விமலாஸ்தத்ஸங்கி³நோऽமீ நகா:² ॥ 26॥
பாதா³க்³ரம் தவ காமத³ம் ஸுரலதாஶாகா²க்³ரமாசக்ஷ்மஹே
ஜாதா யத்ர ஹி பா³லபல்லவருசி:ஸ்வைரேவ ராகோ³த³யை: ।
உத்ஸர்பந்நக²மண்ட³லீஸுஷமயா புஷ்பாலிருத்பாதி³தா
ஸஞ்ஜாதாலிருதிஶ்ச மஞ்ஜுளதரைர்மஞ்ஜீரஶிஞ்ஜாரவை: ॥ 27॥
தே³வீயம் தவ ஸந்நதேஶமகுடஸ்வர்லோககல்லோலிநீ-
கல்லோலாஹதிபி⁴ர்விஶேஷவிமலா ஜீயாந்நக²ஶ்ரேணிகா ।
யத்³தா⁴வல்யமவாப்துமாத்தகுதுகாஸ்தோயே தபஸ்யந்த்யமீ
தீ³நா: பே²நகணாஶ்ச மௌக்திகக³ணா: ஶங்கா²ஶ்ச ஶங்காமஹே ॥ 28॥
மாநே ஶம்பு⁴ஶிர:ப்ரஹாரசரிதம் நைவ த்வதி³ச்சா²க்ரு’தம்

4 sanskritdocuments.org



ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

ஜாநே தே³வி! பதா³ப்³ஜயோஸ்து புரஜிந்மூர்த்³த்⁴நா விரோதா⁴தி³த³ம் ।
ஏதே பாத³நகா²ம்ஶுப³த்³த⁴கலஹா: ஶீதாம்ஶுமந்தா³கிநீ-
போ⁴கீ³ந்த்³ரா: கில ஶங்கரஸ்ய ஶிரஸா ஶங்காம் விநா ரக்ஷிதா: ॥ 29॥
தே³வி! த்வச்சரணோச்சலந்நக²க்⁴ரு’ணிஶ்ரேணீஷு லீநோ நம-
ந்நாபா⁴தி ஸ்ப²டிகாசலஸ்பு²டதடீஶாயீவ ஸாயந்நட: ।
ஹம்ஸாலீந இவ ஸ்வயம் கமலபூ: ⁴ க்ஷீராப்³தி⁴ஶாயீவ ச
ஶ்ரீப⁴ர்தா மக⁴வாபி நாகஸரிதி ஸ்நாயந்நிவாலோக்யதே ॥ 30॥
டோ³லாகேலிவிதௌ⁴ ஹிமாசலஶிலாதே³ஶே ஸமப்⁴யாஹதாத்-
பாதா³க்³ராத்தவ யாநி யாவகரஸப்ரஸ்யந்த³நாந்யம்பி³கே! ।
தாந்யப்⁴யாக³தஸும்ப⁴ஸங்க³ரப⁴வத்³ரக்தாம்பு³விஸ்தாரணா-

பி³ந்து³க்ஷேபநிபா⁴நி நந்த³த³மரீவந்த்³யாநி வந்தா³மஹே ॥ 31॥
டோ³லாகேலிஷு யம் ஹிமாசலஶிலாலக்³நம் வநேவாஸிநோ
ப⁴க்த்யா யோகி³வராஸ்த்ரிபுண்ட்³ரகலிதே லிம்பந்தி பா²லாந்தரே ।
யம் ஸித்³த⁴ப்ரமதா:³ஸமேத்ய திலகம் குர்வந்தி நத்வா முஹு-
ஸ்தம் தா³க்ஷாயணி! தே கதா³ நு பத³யோரீக்ஷேய லாக்ஷாரஸம் ? ॥ 32॥
தே³வி! த்வம் முரவைரிண: ப்ரணமநே யத்கிஞ்சிதா³குஞ்சய
ஶ்ரீபாதா³ம்பூ³ஜமந்யதா²ஸ்ய ஶிரஸி த்வத்பாத³லாக்ஷாஞ்சிதே ।
ஶ்ரீபூ⁴ம்யோரிதரப்ரணாமக்ரு’தமித்யந்யோந்யமாஶங்கயா
ரோஷவ்யாகுலயோஶ்சிரம் ஸ ப⁴க³வாந் ஜாயேத பர்யாகுல: ॥ 33॥
ப்ராகு³த்³வாஹவிதௌ⁴ ஹிமாசலஸத³ஸ்யஶ்மாதி⁴ரோபாய ய-
ந்ந ஸ்ப்ரக்ஷ்யாமி வியத்³து⁴நீமிதி புந:ஸத்யம் விதா⁴தும் ச யத் ।
தை³த்யோத்க்ஷேபணஸாஹஸே விரசிதே ஸம்வாஹநார்த²ம் ச யத்-
தத்பாத³க்³ரஹணத்ரயம் விஜயதே ஶர்வேணி ஶர்வாணி! தே ॥ 34॥
ஸும்ப⁴ஸ்தே கில தே³வி! ராக³கலஹே பாத³ப்ரஹாரோத்ஸவம்
லப்³து⁴ம் காங்க்ஷிதவாநுபாயமிஹ க²ல்வஜ்ஞோ ந விஜ்ஞாதவாந் ।
யத்³யாயோத்ஸ்யத கோ⁴ரமாஹிஷவபுர்தா⁴ரீ ஸ வைரீ தத:
ப்ராகா⁴நிஷ்யத மூர்த்⁴நி கோமலருசா பாதா³ரவிந்தே³ந தே ॥ 35॥
ஆநம்ரே கி³ரிஶே பத³ப்ரஹரணே த³த்தே ப⁴வத்யா ருஷா
“நாதே²! கிம் மஹிஷோஹா”மித்யபி⁴ஹிதே தே³வேந தஸ்மிந் க்ஷணே ।
ஆலிஷ்வாகலிதஸ்மிதாஸு, புநரப்யுத்³தா³மபுஷ்யத்³ருஷ-

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

ஸ்தந்மௌலௌ ஜயதி த்³விதீயமபி தே பாதா³ப்³ஜஸந்தாட³நம் ॥ 36॥
பாதா³க்³ரம் தவ ஸங்க³ரஶ்ரமவஶாதா³க்ஷாரிலாக்ஷாரஸம்
விந்யஸ்தம் ம்ரு’க³நாயகோபரி சிராஜ்ஜீயாத³கே³ந்த்³ராத்மஜே! ।
யத்காந்த்யைவ ச லோஹிதோ ம்ரு’க³பதிர்தை³த்யப்ரஹாரோத்³க³ல-

த்³ரக்தாம்ப: ⁴கணிகா வஹந்நபி ததா² நாமாநி வைமாநிகை: ॥ 37॥
நைவாலிம்ப நிலிம்பமூர்த்³த⁴ஸு, ந வா ஸிம்ஹோபரி த்யஜ்யதாம்
மா சேத³ம் மஹிஷஸ்ய மூர்த்³த்⁴நி ரப⁴ஸாதா³லிப்ய லோலுப்யதாம் ।
பத்யுர்மௌலிநதீ³ஜலே பரமித³ம் ஸங்க்ஷாலநீயம் த்வயே-
த்யாலீகேலிகி³ரோ ஜயந்தி கி³ரிஜே! த்வத்பாத³லாக்ஷார்பணே ॥ 38॥
நத்வைவ ப்ரத²மம் த்வத³ங்க்⁴ரிகமலம் தௌ புஷ்பவந்தாவுபௌ⁴
த்ரைலோக்யம் மஹஸாபி⁴பூ⁴ய சரதோ வ்யோமாந்தரப்ராந்தரே ।
நாதே²! தௌ கத²மந்யதா² பரிக³லல்லாக்ஷாரஸக்ஷாலிதௌ
வீக்ஷ்யேதே ப்⁴ரு’ஶஶோணிபி³ம்ப³முத³யாரம்பே⁴ ப்ரியம்பா⁴வுகௌ ॥ 39॥
த்ரைலோக்யம் வஶயந்தி, பாபபடலீமுச்சாடயந்த்யுச்சகை-
ர்வித்³வேஷம் ஜநயந்த்யத⁴ர்மவிஷயே ப்ரஸ்தம்ப⁴யந்த்யாபத:³ ।
ஆகர்ஷந்த்யபி⁴வாஞ்சி²தாநி மஹிஷஸ்வர்வைரிணோ மாரணா-

ஶ்சித்ரம்! த்வத்பத³ஸித்³த⁴சூர்ணநிவஹா:ஷட்கர்மணாம் ஸாத⁴கா: ॥ 40॥
கிம் கல்பத்³ருமபஞ்சகம் ப்ரணமதாமாகாங்க்ஷிதாபாத³நே
கிம் பஞ்சாயுத⁴பா³ணபஞ்சகமித³ம் மாராரிஸம்மோஹநே ।
ஸூக்ஷ்மம் கிஞ்சந பஞ்சபூ⁴தவபுஷோ விஶ்வஸ்ய கிம் காரணம்
த்வத்பாதா³ங்கு³லிபஞ்சகாத்மகமித³ம் கிம் பா⁴தி ஶம்போ: ⁴ ப்ரியே! ॥ 41॥
டோ³லாகேலிஷு தூ³ரதூ³ரக³மநே ப்ரேங்கோ²லநாவிப்⁴ரமே
மேதி³ந்யாமநிபாதிதம் ஜயதி தே நாதே²! பதா³ம்போ⁴ருஹம் ।
ப⁴க்த்யா ஸந்நமதாம் த்வதா³நநக³லத்³கா³நாம்ரு’தாமூர்ச்ச²யா
பூ⁴ப்ரு’ஷ்டே² சிரஶாயிநாம் தி³விஷதா³மாக⁴ட்டநாஸாத்⁴வஸாத் ॥ 42॥
மஞ்ஜீரப்ரஸரந்மஸாரஸுஷமாரூபா கலிந்தா³த்மஜா
ஸ்வச்ச²ச்சா²யநகா²ம்ஶுஸஞ்சயமயீ க³ங்கா³ ச ஸங்கா³முகா ।
ஶோண: பாத³ருசாம் சயஶ்ச மிலிதோ யேந த்வத³க்³ரே, ததோ
மஜ்ஜந்தீவ நமந்தி தத்ர முநய:ஸர்வேऽபி ஶர்வாங்க³நே ॥ 43॥

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

மஞ்ஜீரார்பிதஶக்ரநீலஶகலஶ்ரீசஞ்சலீகாஞ்சிதம்
ராஜத்³ரேணுவிபூ⁴ஷிதம் பரமஹம்ஸாலீபி⁴ராஸேவிதம் ।
த்வத்பாதா³க்³ரஸரோஜமங்கு³லித³லச்சா²யபி⁴ராபா⁴ஸுரம்
விஷ்வக்³ரோசிநகா²ம்ஶுஜாலபயஸி ஸ்வச்சே²ஸமுச்சோ²ப⁴தே ॥ 44॥
மஞ்ஜீரஸ்வநமஞ்ஜுவிஷ்கிரரவே தத்ஸங்கி³நீலோபல-

ச்சா²யாரூபதமோலவே நக²மிஷாத³க்ஷீணதாராக³ணே ।
ஸந்த்⁴யாராக³நிப⁴ஸ்வகாந்திபடலே த்வத்பாத³மூலாத்மக-
ப்ரத்யூஷோபக³மே ஹி தே³வி!லப⁴தே லோக: ப்ரபோ³தோ⁴த³யம் ॥ 45॥
வித்³யாமுக்திரமாவதூ⁴ஷு நிதராம் காமாதுரா மாநவா-
ஸ்தப்தாஸ்த்வந்நக²காந்திசந்த³நரஸைராலிப்ய கா³த்ரம் நிஜம் ।
த்வத்பாதா³ப்³ஜருசிப்ரவாலநிசிதே பூ⁴மீதலே ஶேரதே
நித்யம் தே³வி! ப⁴வத்க்ரு’பாப்ரியஸகீ²விஶ்வாஸத: கேவலம் ॥ 46॥
மஞ்ஜீரக்வணிதை:க்ஷிபந்நிவ முஹு:ஶ்ரீமந்நகா²ம்ஶூத்³க³மை-
ர்தை³த்யேந்த்³ரம் ப்ரஹஸந்நிவாருணருசா ருஷ்யந்நிவாஸ்மை ப்⁴ரு’ஶம் ।
தீ⁴ராயாம் த்வயி நிர்விகாரமநஸி த்வத்பாத³ ஏவ ஸ்பு²டம்
புஷ்ணந் வைரிவிகாரமேஷ மஹிஷத்⁴வம்ஸீ பரித்ராயதாம் ॥ 47॥
க்ஷிப்ரம் தே³வி! ஶிரஸ்பந்த³நே மஹிஷம் பிஷ்ட்வா ததோऽத: ⁴ பத³ம்
தி³த்ஸந்த்யாம் த்வயி கண்ட²ப⁴ஞ்ஜநபி⁴யா கண்டீ²ரவே வித்³ருதே ।
மேதி³ந்யாமபி பீ⁴திகம்பிததநௌ ப்ரேமத்வராஶாலிநா
ஶர்வேணைவ நிஜாங்கஸீம்நி நிஹிதம் பாத³த்³வயம் தே ஜயேத் ॥ 48॥
பூர்வம் தே³வி! பதா³ம்பு³ஜேந மஹிஷப்ரத்⁴வம்ஸநாப்⁴யாஸத:
பஶ்சாத்குத்ஸிதஸும்ப⁴தை³த்யவிஜயோऽப்யேவம் க்ரு’த: கிம் த்வயா? ।
நோ சேத்³பா⁴தி கத²ம் குஸும்ப⁴விஜயீ பாதா³ப்³ஜதே³ஶோऽயமி-

த்யாலாபே கி³ரிஶஸ்ய தத்³விஜயதே மந்த³ஸ்மிதம் தே³வி! தே ॥ 49॥
பி³ப்⁴ராணேந மநோஜ்ஞயாவகரஸம் மஞ்ஜுத்⁴வநந்நூபுர-
ஶ்லேஷாலங்க்ரு’திஶாலிநா நக²மணீஜாதப்ரஸாத³ஶ்ரியா ।
ஏகேநைவ பதே³ந தே³வி! மஹிஷத்⁴வம்ஸே மஹீயஸ்தர:
ஶ்லோகோயம் ரசிதஸ்த்வயேதி விபு³தா: ⁴ ஸம்ஶ்லாக⁴நம் குர்வதே ॥ 50॥
த்வம் ஶம்போ⁴ர்மஹிஷீ ப⁴வஸ்யக³ஸுதே! தேநோபஹாஸாய தே
தை³த்யோऽயாம் மஹிஷீப⁴வந்நுபக³த:, ஸோऽயம் கத²ம் க்ஷம்யதே ? ।

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

இத்த²ம் நூபுரநி:ஸ்வநைரிவ வத³ந் பாத³ஸ்த்வதீ³யோ ருஷா
ஶஸ்த்ரப்ரக்³ரஹணாத்புரைவ மஹிஷம் பிஷ்ணந் பரித்ராயதாம் ॥ 51॥
தே³வ்யா பங்கஶயோऽத்³ய கோऽபி மஹிஷச்ச²த்³மா மஹாந் கண்டக:
பாதே³நாஹத இத்யுதூ³ட⁴ஹஸிதம் ஸக்²யா ஸமாவேதி³தே ।
ஸத்³ய: கண்டகஶாலிநா கரதலேநாஸாத்³ய பாதா³ம்பு³ஜம்
க்³ரு’ஹ்ணந்நார்திவிநோத³நாய கி³ரிஶோ ஜீயாத்ப்ரியஸ்தே ஶிவே! ॥ 52॥
த்வத்பாதா³ங்கு³லிபல்லவைரக³ஸுதே! தே³வி!ஸ்வயம் பஞ்சபி: ⁴
பஞ்சத்வம் க³மிதோ மஹாஸுர இதி ஸ்வாத்மாநுரூபம் க்ரு’தம் ।
ஏதைரேவ நதோ ஜநஸ்த்ரித³ஶதாம் நீதோ, மஹேஶ: புந-
ர்லக்ஷத்வம் க³மித: ப்ரஸூநத⁴நுஷோ விஸ்மாபநம் தத்³த்³வயம் ॥ 53॥
ப்³ராஹ்மம் மாக⁴வநம் ச வாஹநமஹோ மந்தை³ர்க³தைர்நிந்தி³தம்
தா⁴வல்யேந நக²த்விஷாம் விஹஸிதோ வாஹோऽபி மாஹேஶ்வர: ।
இத்த²ம் வாஹநவைரிதாம் ப⁴ஜதி தே பாத³ஸ்ததோ மந்மஹே
காத்யாயந்யமுநா ந்யகா⁴நி மஹிஷ: கார்த்தாந்தவாஹப்⁴ரமாத் ॥ 54॥
ஸீமந்தப்ரகரே ஸுரேந்த்³ரஸுத்³ரு’ஶாம் ஸிந்தூ³ரரேகா²த்மநா
மாணிக்யத்³யுதிஸம்ஜ்ஞயைவ மகுடீகோடீஷு தை³த்யத்³ருஹாம் ।
ஶம்போ⁴ர்மூர்த்⁴நி ஜடாக⁴டாருணருசிவ்யாஜேந பாத³ப்ரபை⁴-
வைகா தே பரிணாமமேதி கருணாமூர்தே! கி³ரீந்த்³ராத்மஜே! ॥ 55॥
நோ கேஶ: பரமாஶ்ரய:ஸுமநஸாம், பாதா³ப்³ஜரேணுஶ்ச தே
நோ மந்தா³ரஸிதா பரம் ஸ்மிதருசிர்மஞ்ஜீரயோஶ்ச த்³வயீ ।
நோ பா³ஹு: கலஹம் ஸமேத்ய ஜயதி, த்வத்³யாநலீலாப்யஸௌ
நோ ஶும்ப⁴த்தரலாக்ஷமாநநமித³ம், பாதா³ம்பு³ஜம் சாம்பி³கே! ॥ 56॥
நாதே²! தாவகவாஹஸிம்ஹசகிதாஸ்த்வத்பாத³மூலே நதா
நூநம் ப³ப்⁴ரமுரப்⁴ரமுப்ரியமுகா² தி³க்கும்பி⁴வீராஶ்சிரம் ।
நோசேதே³ஷ கத²ம் தது³ந்நதஶிரஸ்ஸிந்தூ³ரஸந்தோ³ஹஜோ
ராக³ஸ்தே சரணாம்பு³ஜே பரிணமந்நத்³யாபி வித்³யோததே ॥ 57॥
த்வத்பாதோ³ऽயமஜாஶ்ரிதஶ்ச ருசிரஸ்பர்ஶாந்விதோ யோகி³நா-
மந்த:ஸ்தா²க்ரு’திரூஷ்மபா⁴க் ச மஹிஷப்ரத்⁴வம்ஸநப்ரக்ரமே ।
ஏவம் க²ல்வகி²லாக்ஷராத்மகமமும் ஶைலேந்த்³ரகந்யே! கத²ம்
பா⁴ஷந்தே நதவர்க³ப³ந்து⁴மபவர்கா³லம்ப³நம் வா ஜநா:? ॥ 58॥

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

உந்மீலந்நக²மண்ட³லீஹிமகண:, ஶோணப்ரபா⁴கை³ரிகம்
பி³ப்⁴ராண:, பரிஶோப⁴மாநகடகோ, பூ⁴யோ வநைகாஶ்ரய: ।
கா³யத்ஸித்³த⁴வதூ⁴நிஷேவிததல: பாத³ஸ்த்வதீ³ய: ஶிவே!

ராஜத்யேஷ ஹிமாத்³ரிபாத³வதி³த³ம் யுக்தம் ஹிமாத்³ரே:ஸுதே! ॥ 59॥
தி³க்பாலைர்த³ஶபி: ⁴ ப்ரு’த²க்ப்ரு’த²க³யம் த்வத்பாத³யோரர்பிதோ
த்³ரு’ஶ்யோ ப⁴க்த்யநுராக³ ஏவ த³ஶதா⁴ ஶோணாங்கு³லிஶ்ரீமிஷாத் ।
பாதா³ப்⁴யாமபி தாந் ப்ரதி ப்ரகடிதா நூநம் ப்ரஸாதா³ங்குரா
த்³ரு’ஶ்யந்தே நக²காந்திபங்க்தித³ஶகவ்யாஜேந ஶைலாத்மஜே! ॥ 60॥
மேகா⁴நாம் குலிஶஸ்ய சாப்ரதிஹதா தா⁴ரா: க்ரமந்தாம் சிரம்
நோ நஶ்யேந்மத³தா³நவாரிவிப⁴வோ நாகஸ்ய நாக³ஸ்ய ச ।
புத்ரோऽயம் மம ஸைநிகாஶ்ச த³த⁴தாம் நித்யம் ஜயந்த:ஸுக²ம்
த்வத்பாதா³ம்பு³ஜபாதிந:ஸுரபதேரித்த²ம் ஜயந்த்யர்த்த²நா: ॥ 61॥
ஆஜ்யாஸக்தகரைர்த்³விஜந்மபி⁴ரஹம் ஹூயேய, நோ தா³நவை:

ஸ்வாஹாரோசிதமஸ்து பார்ஶ்வமநிஶம், தாத்³ரு’க் ச ஹவ்யம் லபை⁴ ।
ரக்ஷாவாநிதி பூ⁴திமாநிதி ச மே ஶப்³த³ப்ரஸித்³த்⁴யா ஶிவே!

நோபேக்ஷ்யோऽஹமிதி த்வத³ங்க்⁴ரிநமநே ஜீயாஸுரக்³நேர்கி³ர: ॥ 61॥
“த்வத்ப⁴க்தாக⁴மபு³த்³தி⁴பூர்வலிகி²தம் ஸ்யாச்சேத்க்ஷமேதா:² ஶிவே!

காந்தஸ்தே மயி ரோஷவாந்,குரு புநஸ்தஸ்யார்த்³ரபா⁴வம் ஶநை: ।
தே³வி த்வம் மஹிஷாபி⁴ஹந்த்ரி! சகிதம் த்ராயஸ்வ மே வாஹநம்”,
காலஸ்யேதி ஜயந்தி தே பத³நதௌ லோலஸ்ய ஸம்ப்ரார்த²நா: ॥ 63॥
த⁴ர்மாசாரபரோऽஹமித்யவமதோ ரக்ஷோபி⁴ரேகாந்வயை-
ர்மஹ்யம் தே³வி விநிந்தி³தா தி³ஶமது³ர்ஜாதித்³விஷஶ்சாமரா: ।
தை³வாதி³த்யுப⁴யச்யுதோ விஶரணோ ரக்ஷ்யோऽஹமித்யாத³ய-
ஸ்த்வத்பாத³ப்ரணதௌ ஜயந்தி நிர்ரு’தேரத்யாகுலா: ப்ரார்த²நா: ॥ 64॥
மத்புத்ர்யா மம வா முகுந்த³க்³ரு’ஹதாபா⁴க்³யம் ந ஸங்க்ஷீயதாம்
மாஹம் பாயிஷி கும்ப⁴ஜேந முநிநா கல்பாந்தஸூர்யேண வா ।
த்³வேதா⁴ மே ஸுரவாஹிநீத³யிததா ஸாது⁴ த்வயா ரக்ஷ்யதாம்
த்வத்பாதா³ம்பு³ஜபாதிநோ ஜலபதேரித்த²ம் ஜயந்த்யர்த்த²நா: ॥ 65॥
விஶ்வப்ராணமயீ த்வமேவ, மம து ப்ராஹுர்ஜக³த்ப்ராணதாம்

shrIpAdasaptati.pdf 9



ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

ஸர்வஸ்யாபி ஸதா³ க³திர்ஹி ப⁴வதீ, மாமேவமாஹுர்ஜநா: ।
லஜ்ஜாபாத³கமீத்³ரு’ஶம் ஜநநி! ந:, கிம் குர்மஹே, பாஹிமா-
மித்யேவம் பவநஸ்ய தே பத³நதௌ வாசோ ஜயந்த்யாகுலா: ॥ 66॥
ஶங்கோ²ல்லாஸிக³லோஜ்ஜ்வலே!ஸமகரே! பத்³மேந,குந்த³ஸ்மிதே!
பாதா³க்³ராத்³ரு’தகச்ச²பே!முக²மஹாபத்³மே!முகுந்தா³ஶ்ரிதே! ।
இத்யஸ்மந்நிதி⁴கா³த்ரி! நீலநயநே! சர்சாத்மிகே! பாஹிமா-
மித்த²ம் பாத³நதி: ஶிவே! விஜயதே ஸக்²யு:குபே³ரஸ்ய தே ॥ 67॥
ஸந்நாமேஷு ப⁴வத்பதா³ம்பு³ஜநக²ச்சா²யாம் ஜடாஸங்கி³நீம்
க³ங்கே³த்யாலிஜநா வத³ந்தி விதத²ம் மா பூ⁴ர்முதா⁴ கோபிநீ ।
த்³ரு’ஷ்டிர்மய்யயி! நீயதாம், பருஷமப்யேகம் வசோ தீ³யதா-
மீஶாநஸ்ய ப⁴வாநி! தே பத³நதாவித்த²ம் ஜயந்த்யர்த்த²நா: ॥ 68॥
நாபீ⁴தோऽப⁴வமாதி³தஸ்தவ ப³லாத் பஶ்சாத³பீ⁴தோऽஸ்ம்யஹம்
த்ர்யக்ஷேண த்ரிமுகீ²க்ரு’தோऽபி சதுராஸ்யோऽஹம் தவைவ ஸ்தவை: ।
த்வம் விஶ்வாத்மதயோபஜந்ய ந புந:ஸ்ரஷ்டாரமாக்²யாஹி மா-
மித்த²ம் தே³வி! ஜயந்தி தே பத³நதௌ வாணீபதேர்வாணய: ॥ 69॥
ஆஶீரஸ்தி முகே², விட³ம்ப³யதி மாம் பூ⁴யோऽபி சாஶீ:ஸ்ப்ரு’ஹா
போ⁴கா:³ஸந்தி ஸஹஸ்ரதா⁴, புநரஹம் போ⁴கா³ந் கத²ம் ப்ரார்த²யே? ।
ஶேஷோऽஹம் ஸ்ப்ரு’ஹயாம்யஶேஷஸுக²மித்யேதச்ச ஹாஸாஸ்பத³ம்,
நாதே²! சிந்தய ஸர்வமித்யஹிபதேஸ்த்வத்பாத³பாதோ ஜயேத் ॥ 70॥
பார்வத்யா: பத³மத்ர த்³ரு’ஶ்யமிதி வா பாதே³ ப⁴வத்வேந வா
ஸாது⁴த்வாத்தது³பாஸ்தயே ஹிததயா பத்³யாந்யமூநி ஸ்பு²டம் ।
ஸைஷா முக்திபுரீகி³ரீந்த்³ரதநயா ப⁴க்தேந நாராயணே-

நாப³த்³தா⁴ க²லு ஸப்ததிர்தி³ஶது வ: கல்யாணஹல்லோஹலம் ॥

Shri Narayana Bhatta, the author of this work is more famous for his

work ᳚Narayaneeyam. Narayaneeyam was composed in his younger days. It

is said that he had a vision (dream) in which Krishna appeared to him

and commanded him to go to Mukkola Bhagavati (Devi) temple in north

Kerala. He went there and stayed there worshipping the Goddess till his

last days. This temple is also known as Muktisthala. It is said that

ஶ்ரீநாராயணப⁴ட்டபாத³விரசிதா ஶ்ரீபாத³ஸப்ததி:

the poet attained Mukti there. It was during his stay at Mukkola that

he composed ᳚Sripadasaptati, seventy verses on the divine feet of the

Goddess. It is assumed that he composed only 70 verses because he was

70 years old when he composed this work.

